
Ný markmið og áframhald


☐ Starfsmannabreytingar
· Mælt er með að í sveitarfélagi/stofnun sé til verklag um móttöku nýs starfsfólks þar sem gert er ráð fyrir fræðslu um farsældarlögin sem og hlutverk og ábyrgð þjónustuveitenda.
· Mannabreytingar geta verið þegar nýr ábyrgðaraðili innleiðingar farsældarlaga tekur til starfa eða nýtt starfsfólk sem stýrir og/eða sinnir þjónustu við börn hefur störf.

☐ Stigskipt farsældarþjónusta - úrræðalisti
· Úrræðalisti sveitarfélags/stofnunar er reglulega uppfærður.
· Mælt er með því að útnefna starfsmann eða starfshóp sem hefur það hlutverk að halda utan um og uppfæra úrræðalistann og sjá til þess að hann sé aðgengilegur öllum þeim sem hann þurfa að nýta.

☐ Fræðsla 
· Sveitarfélag/stofnun veitir reglulega fræðslu til barna og foreldra um farsældarlögin og hvernig þau geta óskað eftir þjónustu tengiliðar farsældar ef þurfa þykir.
· Á hverju ári fæðast ný börn og nýir foreldrar verða til og því er mikilvægt að tryggja að foreldrar fái leiðbeiningar um farsældarlögin strax í upphafi sem og á öllum æviskeiðum barns. Huga þarf sérstaklega að fræðslu til foreldra og barna sem flytja til landsins.
· Mælt er með því að sveitarfélag/stofnun setji niður fræðsluáætlun þar sem skipulag farsældarfræðslu er útlistað.

☐ Farsældarráðin 
· Sveitarfélagið/stofnunin er hluti af svæðisbundnu farsældarráði. 
· Hafa samband við samtök sveitarfélaga á viðkomandi svæði vegna myndunar svæðisbundinna farsældarráða og þátttöku í vinnu þeirra ef sú vinna er ekki hafin. 
· Taka ber fram að vinna í kringum svæðisbundin farsældarráð er enn í mótun og útfærslur geta verið ólíkar eftir landsvæðum. Bent er á MRN fyrir frekari upplýsingar og stuðning.
· Sveitarfélagið/stofnunin vinnur í samvinnu við aðra sem koma að svæðisbundna farsældarráðinu aðgerðaáætlun þar sem fram kemur forgangsröðun aðgerða um farsæld barna til fjögurra ára sem tekur mið af þingsályktun um stefnu um farsæld barna og framkvæmdaáætlun ríkisins og niðurstöðum farsældarþings.
· Sveitarfélagið/stofnunin fylgist með tölfræðigögnum í mælaborði farsældar, m.a. til að sjá árangur innleiðingar farsældar sem og til að fá yfirsýn yfir stöðu farsældar barna á svæðinu. 
· Huga að samráði við fulltrúa notenda á viðkomandi svæði og líta sérstaklega til aðkomu barna og fulltrúa foreldra.

